
NCRC Online : Satu majlis penghargaan dan penyampaian surat tawaran telah diadakan pada 18
September 2017 yang lalu bagi meraikan penyelidik Northern Corridor Research Centre (NCRC) yang
menerima Geran Penyelidikan lIlmu Pengurusan Islami (GPIPI) daripada Yayasan Pembangunan
Ekonomi Islam Malaysia (YaPEIM) dibawah Akademi Pengurusan YaPIEM (AKADEMI).

Geran GPIPI ini adalah merupakan salah satu bidang kerjasama yang telah dimeterai dalom
Memorendum Persefahaman (MoU) antara UUM dan AKADEMI YaPEIM. Geran GPIPI ini bertujuan
untuk menggalakkan ahli akademik dalam bidang berkaitan daripada institusi pengajian tinggi
menyumbang kepakaran mereka demi Pembangunan limu Pengurusan Islami.

Kajian yang telah diterima melalui geran GPIPI ini adalah menepati kriteria yang digariskan oleh pihak
AKADEMI YaPIEM iaitu kajian yang dapat dimanfaatkan oleh semua pihak terutamanya umat Islam,
berdasarkan buku Pengurusan dalam Islam: Menghayati Prinsip dan Nilai Qurani terbitan Akademi
serta merupakan kajian baru dan belum dilaksanakan oleh mana-mana pihak.

AKADEMI YaPEIM memperuntukkan geran GPIPI ini secara berperingkat di mana NCRC telah berjaya
menerima tiga (3) peruntukan kajian ini dengan nilai keseluruhan pembiayaan berjumlah
RM42,100.00. Kajian tersebut ialah Pelakasanaan Konsep Khiyar: Memperkasa Pengurusan Kontrak
Dalam Sistem Perniagaan Francais di Malaysia yang diketuai oleh Dr. Aminurraasyid Yatiban, Model
Etika Keusahawanan Berteraskan Nilai-Nilai Islam yang diketuai oleh Dr. Mohamad Khairi Haji Othman
dan Gelagat Kepatuhan Pengguna Islam Negeri Kedah Terhadap Status Halal yang diketuai oleh Dr.
Shamshuritawati Sharif.

Prof. Dr. Rohana Yusof, Pengarah NCRC mengucapkan Tahniah kepada penyelidik di atas kejayaan
memperolehi geran GPIPI serta amat mengalu-alukan usaha seumpama ini kerana ianya akan
menaikkan imej Universiti Utara Malaysia (UUM) sebagai sebuah Universiti Pengurusan Terkemuka di
rantau ini.

